
 

KIA-kut Katimayiit Havagiyait tatvalu Munagitjutighait 
Ihomagivlugit tahapkua, ukkua Katimayiit munagiyagiakaktait nakuatot hivuliktionikmik 
kivgaktoivlutik ukkua KIA-kut havagiyaitnik kivgaktoklugit piyomayaitnik hapkua Kitikmeoni 
Inuinait munaginahuaklugit tatvalu tohaktitaikataklutik innulikinikut, kavamalikinikut, 
avatilikinikut tatvalu pivalialikinikut innutjutaoyunik. 

Katimayioyut havagiyait ihoaghaghimayot tahapkuat talimat aolatjutaoyut pitjutigivlugit: 
Kavamalikinikut Ataniktutaitnik, Manilikinikut, Havaktolikinikut, Aolatjutaoyunik, tatvalu 
Hillataningaaktunik Pivaliatjutaoyunik: 

1) Kavamalikinikut. Ukkua Katimayiit havagiyat aolagutiyagiakakhutik tatvalu ataniktoilutik 
ukkua timioyut havagiyaghaitnik nakunighanik hivunighitjutighaitnik ukkua Katuyikatigit 
havagiyagiakaktaitnik. 

2) Manilikinikut. Ukkua Katimayiit havagiyait pihimatiagiakakninganik tahapkuninga 
manilikitjutinik aolapkaitiagahoaklutik havagiyaoyonik. 

3) Havaktolikinikut. Ukkua Katimayiit havagiyait aolatiagiapkagahuaklugit tahapkua 
havaktolikinikut ataniktotaoyut malikayaotiakovlugit. 

4) Aolatjutait. Ukkua Katimayiit havagiyait piyagiakakhutjuk tahapkua Kitikmeoni 
nunatakataohimayo kivgaktoktaotiagiakakmata KIA-kut hulilokakutaitnik tatvalu 
havagiyaitnik. 

5) Ilaataningaktunik Pivalialikinikut. Ukkua Katimayiit havagiyait kivaktotiagiakaghutjuk 
tahapkua tohaktitaitiakatakniklo avatingnut nunatakataoyoni illauyunik tatvalu ukkua KIA-
kut timigiyaitnik. 

 


